
Pou Piblikasyon Imedyat: 10 me 2012 

GOUVÈNÈ CUOMO ANONSE YON SIBVANSYON $10,3 MILYON DOLA POU EDE NOUYÒKÈ KI NAN 
CHOMAJ YO CHÈCHE DJÒB YO PRESE-PRESE 

Rekonpans se Pi Gwo nan Peyi a, epi L ap Finanse Fòmatè nan Travay nan 53 Sant Karyè 

 

Jodi a, Gouvènè Andrew M. Cuomo te anonse Eta New York resevwa $10,3 milyon dola nan Depatman 
Travay Etazini kòm pati pwojè Reemployment and Eligibility Assessment (REA) li. Sibvansyon sa a pral 
ede eta a ofri sèvis pou chèche djòb fòmasyon pou jwenn djòb ki adapte pou chak moun k ap resevwa 
avantaj asirans chomaj pou fè Nouyòkè ki nan chomaj yo retounen nan travay san pèdi tan. Sibvansyon 
New York la se pi gwo sibvansyon pami 42 sa yo te akòde toupatou nan peyi a, kòm rekonesans pou 
siksè Sant One-Stop Career eta a. 
 

Gouvènè Cuomo di konsa, “Sant One-Stop Career New York yo te ede konekte anpil milye Nouyòkè ki 
nan chomaj avèk biznis k ap chèche anboche moun. Sibvansyon federal sa a rekonèt siksè Sant One-Stop 
Career yo, epitou li rekonèt kijan Eta New York se yon premye eta nan ede moun ki nan chomaj yo 
jwenn yon djòb. N ap kontinye konsantre sou djòb, djòb, djòb, epitou n ap fè tout sa nou kapab pou ede 
Nouyòkè ki nan chomaj yo retounen nan travay.” 
 

Y ap itilize sibvansyon federal la pou sipòte 115 fòmatè travay ki la deja, epitou pou ajoute plis nan 53 
Sant One-Stop Career yo ki toupatou nan eta a. Fòmatè nan travay yo ap travay san pran souf pou 
evalye mache travay lokal la, pou jwenn biznis ki gen pozisyon ki endike sou sitwèb Jobs Express 
Gouvènè a (www.jobs.ny.gov), epitou pou li reprezante koneksyon ant Nouyòkè ki nan chomaj yo ak 
biznis k ap chèche anboche moun. Yo fè yon evalyasyon ladrès konplè tou avèk moun k ap chèche djòb 
yo pou detèmine ak pou bay bezwen fòmasyon imedyat. Ansyen sibvansyon REA te pèmèt moun k ap 
chèche djòb yo konekte avèk djòb an mwayèn jiska de (2) semèn anvan.  
 

Eta New York te resevwa pi gwo sibvansyon an kòm rekonesans kalite dirijan li nan devlope yon modèl 
pou moun jwenn travay ankò ki egzije moun ki nan chomaj yo pou ale nan sant karyè yo, pou yo fè 
evalyasyon ladrès yo, epitou pou resevwa atansyon ki adapte pou yo, tout sa nan yon efò pou fè yo 
retounen nan travay pi vit. USDOL te site modèl New York pou fè moun retounen nan travay kòm yon 
egzanp pou lòt eta yo swiv. Sant One-Stop Career yo se pati yon seri pwojè Gouvènè a te lanse pou ede 
Nouyòkè ki nan chomaj yo, tankou pwogram NY Works, Sitwèb Job Express, Pwogram NY Youth Works, 
fowòm karyè toupatou nan eta a, ak sibvansyon pou ede kominote ki te afekte anpil nan Siklòn Irene ak 
Tanpèt Twopikal Lee anboche travayè pou yon ti tan. 

http://www.jobs.ny.gov/�

Sant One-Stop Career eta a te ede plis pase 400.000 Nouyòkè jwenn travay nan ane 2011 lan. Nouyòkè 
yo kapab jwenn yon Sant One-Stop Career nan sitwèb: 
http://labor.ny.gov/workforcenypartners/osview.asp 
 

Senatè Etazini, Charles Schumer, di konsa: “Envestisman federal sa a ap gen gwo rannman pou ekonomi 
New York sou fòm pi bon travayè ki fòme ak pi gwo aksè nan posiblite pou jwenn djòb. L ap ofri moun k 
ap chèche travay yo yon posiblite pou jwenn travay la lè li konekte moun New York ki nan chomaj avèk 
posiblite pou karyè, epitou lè li ofri fòmasyon pou moun ki bezwen li pou ogmante posiblite pou yo 
jwenn djòb.”  
 

Senatè Etazini, Kirsten Gillibrand, di konsa: “Sèvis pou fè moun retounen nan travay se yon asirans pou 
Nouyòkè nan eta a k ap chèche yon djòb pou yo relanse yo. Finansman sa a enpòtan pou ede eta a 
egzekite pwogram travay k ap ofri Nouyòkè yo fòmasyon pou jwenn djòb ak posiblite plasman nan djòb 
vit ak yon fason efikas pou yo ka byen ekipe avèk zouti ki nesesè pou jwenn yon djòb ki peye byen pou 
sipòte fanmi yo.” 
 

Reprezantan Etazini, Nita Lowey, di konsa: “Fè Nouyòkè ki nan chomaj yo retounen nan travay se yon 
gwo priyorite, epi mwen kontan poutèt gouvènman federal la satisfè bezwen sa a nan eta a. M ap 
kontinye travay avèk Gouvènè Cuomo ak gouvènman federal la pou kontinye ak eksplwate relans 
ekonomi nou an.” 
 

Reprezantan Etazini, Carolyn McCarthy, di konsa: “Nouyòkè yo travay pi di pase nenpòt moun, epi yo 
pral itilize sibvansyon prensipal peyi sa a pandan n ap travay pou elimine move moman ekonomik yo. 
Anpil moun toujou choke, epi yo senpleman vle jwenn travay, epitou finansman sa a ap ede yo. Mwen 
gen rekonesans pou Administrasyon Obama pou sibvansyon sa a, epitou mwen konnen Gouvènè Cuomo 
ap itilize li byen nan Sant One-Stop Career eta a.” 
 

Reprezantan Etazini, Tim Bishop, di konsa: “Asirans chomaj se yon pon pou fè anpil milyon Ameriken 
retounen nan travay, epi finansman sibvansyon sa a rekonèt kalite dirijan New York nan ede sitwayen 
nou yo fè tranzisyon nan pwochen karyè yo nan pwogram Reemployment and Eligibility Assessment.”  
 

Reprezantan Etazini, Richard Hanna, di konsa: “Sibvansyon federal sa a pou fè moun retounen nan 
travay ap ede moun k ap chèche djòb toupatou nan Central New York retounen nan travay. Sant One-
Stop yo ak fòmatè pou travay se yon asirans pou gason ak fanm k ap chèche djòb ki peye byen. Mwen 
kontan poutèt pi plis nan vwazen mwen yo ap jwenn aksè kounye a nan sèvis enpòtan sa yo.”  

